
Odjel za organizaciju, pravne poslove, opću upravu, civilnu zaštitu i vatrogastvo

Bosna i Hercegovina

Federacija Bosne i Hercegovine

Hercegovačko-neretvanski kanton-županija

__________________________________________________________________

Informacija Operativnog centra CZ

Broj: 340/23
Mostar 29.05.2023.god.


· Operativni centar Uprave za CZ i vatrogastvo HNK/Ž

PREDMET:Vanredna informacija o stanju na području Grada Mostara prema Listi pitanja 

                     o međusobnom informisanju OC CZ za 28./29.05.2023. do 08:00 sati, dostavlja se.-

Dana 28.05.2023.g. u 14:10 sati od Načelnika GSS-Stanica Mostar zaprimili smo informaciju da se na lokalitetu planine Velež  na sredini penjačke staze  uz liticu (visine oko 400 m) prema vrhu Botin prilikom penjanja dogodilo teže povrijeđivanje planinarke Vlatke Hrgović (1961.g.) iz RH. Tom prilikom ista je zadobila povrede desne ruke i desne noge kao i jake bolove u prsima, i time je onemogućeno samostalno dalje kretanje iste. Grupa planinara je brojala 11 osoba i vođu grupe, od kojih se 8 vratilo nazad do Bivka, a uz pomenutu povrijeđenu    je ostao vođa grupe i još 2 muške osobe iznad u blizini koji su pozvali pripadnike GSS-a za pomoć i davali nam potrebne informacije o trenutnom stanju povrijeđene i dešavanjima na terenu.
Prema tome,  pored upućivanja pripadnika GSS-a Mostar (20)  i Jablanica (7) do lokaliteta povrijeđene, od strane Načelnika GSS-a Mostar zatražena je i zračna podrška i pomoć helikoptera OS BiH u izvlačenju i transportu povrijeđene prema najbližoj medicinskoj ustanovi. 

Sa navedenim informacijama i zahtjevima GSS-a upoznati nadležni iz Grada Mostara, te uz odobrenje i saglasnost istih KOC CZ HNK/Ž na dalju procedure hitno je dostavljena Obavjest o nesreći i Zahtjev za pomoć OS BiH u zračnom transportu povrijeđene osobe. 
Također oko 17:45 sati od GSS-a smo dobili informaciju da je na pomenuti lokalitet stigao  helikopter iz helikopterskog servisa RS-a te da vrši izviđanje. U 18:26 sati Načelnik GSS-a Mostar nas je obavjestio da nije moguće izvlačenje-spašavanje povrijeđene iz zraka helikopterom i da će pripadnici GSS-a krenuti ka zbrinjavanju i spašavanju povrijeđene, a da će helikopter iz RS ostati tokom noći u Nevesinju u slučaju potrebe i ispomoći GSS-u. 
U 21:15 sati Načelnik GSS-a nas je obavjestio da je u spašavanju angažovan i helikopter EUFOR-a, međutim da isti također nemože izvršiti zračni pristup i transport povrijeđene, te da će pripadnici GSS-a krenuti u zbrinjavanje i spuštanje povrijeđene u podnožje , a potom i izmještanje na pogodnu lokaciju za pristup helikopterom EUFOR-a. 

Nakon što su spasioci GSS-a povrijeđenu bezbjedno spustili u podnožje litice-staze,  u 01:20 sati 29.05.2023.g. ista je helikopterom EUFOR-a prebačena u KB “Dr. Safet Mujić” u Mostaru. U akciji spašavanja pored pomenutih helikoptera iz RS-a i EUFOR-a učestvovalo je 100 spasilaca iz više Gorskih služba spašavanja BiH . 

Kompletna operacija spašavanja uspješno je okončana 29.05.2023. u 04:30 sati.

